
 Unidade 1. Introducción a eTwinning. Aprendizaxe en colaboración 
 

 

Servicio Nacional de Apoyo – CNICE 
1 

 

A Aprendizaxe en Colaboración nos Proxectos eTwinning 
 
Na aprendizaxe en colaboración a actividade estructúrase de xeito que os alumnos 
traballen xuntos aprendendo uns de outros, de forma que sexa necesaria a interacción e 
participación de todos e para que o alumno se sinta responsable da súa aprendizaxe e da 
do resto do grupo.  
 
A aprendizaxe en colaboración é unha estratexia máis, non é a única forma de aprender, 
pero existe certo consenso en admitir que mellora a motivación, o rendemento, as 
habilidades sociais e as estratexias de aprendizaxe dos alumnos. Este tipo de 
aprendizaxe soe resultar especialmente adecuado cando un grupo de alumnos traballa en 
torno a un proxecto no que a colaboración de todos os integrantes resulta necesaria para 
a consecución do obxectivo proposto. Como veremos, esta pode ser a situación de 
partida de moitos dos proxectos que se desenvolvan no marco da acción eTwinning. 
 
A aprendizaxe en colaboración non é só formar grupos de alumnos e esperar a que 
aprendan, faise máis necesario, se cabe, que nas formas de aprendizaxe tradicional, un 
deseño da actividade cun currículum baseado en proxectos, uns materiais adecuados 
e unha supervisión, por parte do profesor, dos procesos que teñen lugar no grupo de 
alumnos: desenvolvemento das actividades planificadas, participación de todos os 
membros, negociacións de conflictos, roles asumidos polos alumnos, ... os grupos poden 
ser máis pequenos ou máis grandes (incluso a clase enteira), e serán o tipo de actividade 
e as características dos alumnos as que determinarán qué tamaño é o máis axeitado. 
 
Esta forma de aprendizaxe fundaméntase na teoría do constructivismo situado. A teoría 
xeral do constructivismo  establece que a aprendizaxe é un proceso no que o 
coñecemento  constrúese a partir do coñecemento previo do individuo integrando e 
asimilando o novo de forma activa, sendo o alumno protagonista da súa propia 
aprendizaxe. O constructivismo situado incorpora a esta teoría xeral a dimensión social da 
aprendizaxe, resaltando a importancia que ten a interacción entre compañeiros e co 
profesor no proceso de construción do coñecemento. Fronte a enfoques máis cognitivos 
onde se considera que o alumno constrúe a súa aprendizaxe individualmente mediante a 
interacción co currículum, o fenómeno ou o problema, considérase que o coñecemento se 
constrúe necesariamente en situacións que proporcionan experiencias concretas que 
permiten ao alumno explorar e reflexionar cos compañeros e co profesor.   
 
 
A Aprendizaxe en Colaboración Apoiado polo Ordenador 
Como o seu nome indica, incorpora as posibilidades das TIC ao modelo mencionado 
anteriormente. En particular, ten especial importancia como modelo nos proxectos 
eTwinning onde a colaboración entre dous centros de dous países distintos ten lugar 
necesariamente a través das TIC. 
Grazas ás TIC o concepto traballar xuntos cobra un novo significado porque é posible 
traballar cunha escola situada a miles de quilómetros a través do correo electrónico ou 
con un experto nun tema concreto a través dun Chat. Desta forma os muros do centro 
escolar deixan de ser unha limitación física para ter acceso a recursos e personas, ben do 

contorno cercano á escola ou máis alá deste. Ademais das novas posibilidades de 
comunicación, as TIC proporcionan novas formas de sustentar e fomentar o traballo en 
colaboración pola capacidade destas para acceder e tratar a información. Por exemplo,  
que todas as intervencións nun foro permanezan (en contraposición ás intervencións 
faladas), que se poida volver sobre elas, contestalas, matizalas, ..., ofrece máis 
oportunidades de colaboración (independentemente de que os participantes estean na 
mesma aula ou non), e tamén de aprender a asimilar a construción dun discurso científico 
onde os argumentos intentan estar xustificados, son rebatidos e voltos a elaborar.  
Outro exemplo importante son as plataformas de traballo colaborativo, como a que se 
ofrece no portal eTwinning a cada dous centros irmanados, denominada Twin Space, que 
permiten crear un espazo virtual común en Internet para os membros do proxecto. Alí 
poderemos deixar, organizar, corrixir e compartir documentación e información (en forma 
de documentos, imaxes, avisos, etc.) dunha forma moi áxil, sen papeis, e accesible en 
todo momento e desde calquera lugar, algo difícil de imaxinar nun contexto escolar 
tradicional.  
 
Consideracións Prácticas 
De cara a afrontar de forma realista o modelo da  Aprendizaxe en Colaboración Apoiado 
polo Ordenador no caso dos Proxectos eTwinning, hai algúns aspectos prácticos que 
afectan ao traballo diario na clase que convén ter en conta: 
 
• Organizativos 

Moitos profesores que participaron en experiencias nas que os alumnos traballan en 
grupos con ordenadores, manifestan que o manexo da clase é moi distinto comparado 
cunha clase tradicional. O alumno ten diante o ordenador, que é á súa vez unha fonte 
de información (ademais do profesor) e importante foco de atención (e ás veces de 
distracción), o cal orixina con frecuencia situacións incómodas (segundo o describen os 
propios profesores) pois prodúcese, por un lado, unha perda de autoridade do profesor 
en canto que deixa de ser a única fonte de información e, por outro, do control do que 
os alumnos están facendo. 
 Isto evoluciona normalmente pasadas unha sesión ou dúas (despois de que se 
establecen unas normas en clase, unha planificación coidadosa do traballo a realizar  
cos ordenadores, ...) cara ao que soe ser a situación máis normal: o profesor asume 
que ten o papel de facilitar e organizar o traballo dos grupos e o alumno, á súa vez, 
entende o seu papel activo de forma responsable. 
 

• Curriculares 
Moi relacionado co anterior, está a necesidade de contar con ou de preparar un 
currículum baseado en proxectos, de forma que o desenvolvemento do proxecto cubra 
aqueles aspectos curriculares que nos marquemos como obxectivo, expresados de 
forma xeral (por exemplo, o manexo escrito da lingua estranxeira) e concreta (por 
exemplo, o coñecemento do concepto de pirámide de poboación). Isto orientará e 
facilitará o traballo cos nosos alumnos. É tamén importante prever que o traballo con 
proxectos soe xerar produtos en forma de dossieres, materiais gráficos, etc., ben 
formato tradicional ou multimedia (páxinas web, gravacións de vídeo, etc). 

• Tecnolóxicos 
Na planificación do noso proxecto debemos contar coas tecnoloxías dispoñibles no 
noso centro escolar: ordenadores, ancho de banda de acceso a Internet, software 
adecuado para o noso proxecto (clientes de correo electrónico, tratamento de imaxes, 
etc.). Se non se encontran dispoñibles na nosa aula deberemos garantir o acceso á 
aula de informática, a canóns proxectores, ... Tamén deberemos familiarizarnos co seu 
manexo previamente. Ademais debemos analizar cal é o valor engadido que estas 
aportarán na súa integración no proxecto, tanto en canto á necesaria comunicación con 
outro centro, como no que as ferramentas aportan por si mesmas, por exemplo, o 
permitir o acceso a certa información en Internet. 
 

• Pedagóxicos 
As actividades que propoñamos cos nosos alumnos dentro do desenvolvemento do 
noso proxecto seguirán os principios da aprendizaxe en colaboración en moitos casos, 
pero é importante non esquecer que nos proxectos eTwinning a colaboración non só se 
establece entre os alumnos da nosa aula, senón tamén cos da aula do centro irmán do 
outro país. Por isto, debemos ser coidadosos para que ese contacto non se limite 
unicamente a un intercambio de materiais ou información entre os dous países, senón 
que tamén se produza a interacción e participación entre as dúas clases (valorando a 
información recibida do outro centro, integrándoa no noso traballo, aportando a nosa 
opinión, ...) e, na medida do posible, perseguindo algún obxectivo común que faga 
necesaria esa colaboración (por exemplo, os alumnos suecos, mediante a información 
recibida do centro español, coñecen a arquitectura das catedrais españolas – 
materiais, deseño, -, compárana coas das construcións suecas relixiosas da época e 
buscan unha explicación ás diferencias encontradas que fan chegar aos alumnos 
españois, e viceversa. Finalmente intégranse e contrástanse as dúas visións nun 
documento, dossier ou páxina web). 

 
 

TRABALLO EN GRUPOS 
 

Para desenvolver un proxecto eTwinning non é necesariamente obrigatorio establecer 
grupos de traballo cos alumnos, iso depende de se os contidos a desenvolver se prestan 
a esta metodoloxía e de se o profesor quere ou non utilizala; anque non cabe dúbida de 
que a gran maioría dos proxectos de imanamento estanse levando a cabo mediante 
traballo en grupos e, naturalmente, ao facer un proxecto de irmanamento xa existen a 
priori dous grandes grupos de alumnos que representan a cada un dos colexios 
implicados. 
 
Traballar en grupos ten vantaxes significativas como que os estudantes aprenden mellor 
porque participan activamente no proceso de aprendizaxe, aprenden máis do tema e 
reteñen a información por máis tempo.  
 
Ás veces traballar en grupo implica cubrir menos material curricular, pero os informes 
demostran que os estudantes que traballan en grupos desenvolven unha crecente 
habilidade para resolver problemas e evidencian un maior entendemento do material que 

utilizan. Se se engaden bibliografías e se engaden apuntamentos de clases se pódense 
compensar as clases que non se cobren  
 
• Pautas xerais do traballo colaborativo 

• Cómpre que o profesor faga saber aos alumnos desde o principio do curso que 
van  traballar en grupo  e cales son as técnicas que usará, ademais de informalos 
da importancia do traballo en grupo e dos beneficios da aprendizaxe en 
colaboración. 

 
• O profesor debe planear cada etapa do traballo en grupo: hai que decidir qué 

temas, áreas ou proxectos poden presentarse, cómo organizar os grupos de 
alumnos, e ademais, explicarlles cómo van ser avaliados. 

 
• É necesario crear tarefas que requiran  interdependencia, matizar a importancia de 

traballar en grupo para chegar a un fin concreto, asignarlle aos alumnos tarefas 
segundo as súas habilidades e asegurarse de que o traballo en grupo estea 
equitativamente repartido co  fin de que todos aporten  a súa parte ao proxecto 
global. 

 
• Pódense formar moitos tipos de grupos dependendo de moitas circunstancias: 

homoxéneos ou heteroxéneos, grandes ou pequenos, etc. En todo caso, os 
grupos formados pódense ir reestructurando durante o desenvolvemento do 
proxecto se se ve que a cousa non funciona o funcionaría mellor doutro modo. 

 
• Modelos de funcionamento 
Os grupos poden funcionar de diversas maneiras: 

• Un modelo sería aquel en que todos os estudantes len as tarefas asignadas e 
cada membro decide abordar en profundidade unha parte. Unha vez finalizado o 
traballo comprométense a estudar a parte desenvolvida polo resto dos 
compañeiros do grupo cos que se convertirían en “expertos” neses temas. 

• Outro modelo que se puede seguir é que as actividades do grupo varíen en cada 
sesión de traballo, de maneira que, por exemplo, nunha poden revisar as notas de 
clase para ver se hai acordo sobre os puntos máis importantes. Noutra sesión, os 
equipos poden revisar un modelo de exame para asegurarense  de que todos os 
membros entenden claramente cada unha das preguntas, etc. 

• Nun terceiro modelo, o profesor propón as preguntas sobre a temática a estudar e 
transcorridas unhas semanas, cada membro do grupo presenta as súas repostas. 
As discusións que realice o grupo basearanse nestas preguntas e  respostas e 
elixirán as máis adecuadas para que as corrixa o profesor. 

 
 
 
 
 
• Actuación do profesor 

Cando se traballa en grupos de colaboración, o profesor ten o papel de facilitar as cousas; 
é un mediador. Así mesmo, tamén ha de axudar ao grupo a desfacerse dos fallos 
conceptuais, falsos supostos e razoamentos erróneos. Polo tanto, unha vez que os 
grupos están formados e os estudantes traballando, o profesor debe intervir como recurso 
e guía, dándolles pistas para que vaian descubrindo por si mesmos e reorganizando as 
tarefas segundo os descubrimentos dos alumnos e segundo o propio funcionamento do 
grupo. 
 
O primeiro que ha de facer o profesor, unha vez formados os grupos, é cerciorarse de que 
todos los membros do grupo comprendan o que se pretende que fagan e de que teñen 
identificada a información dispoñible e decidir se esta é suficiente. 
 
A continuación ha de intervir nos grupos conseguindo que se fagan preguntas do tipo 
¿por que?, ¿como?, ¿que?, ¿onde?... 
 
É importante deixar aos alumnos expresárense coa súa propia linguaxe e partindo da súa 
propia bagaxe de coñecementos antes de utilizar outras fontes de información e facer que 
compartan estas explicacións cos demais membros do grupo. 
 
Se hai un membro que non coopera, hai recursos para facelo partícipe do proxecto, como 
por exemplo, pedir informes anónimos da evolución do traballo, manter o grupo en tres 
membros para evitar que alguén non coopere, implicar aos outros membros na solución 
do problema, ou que simplemente se pida a ese membro que abandone o grupo. 
 
Se por algunha razón o grupo non traballa ben, o último recurso debería ser disgregalo. 
 
No proceso de avance no traballo, as preguntas que normalmente se propoñían ao 
principio os alumnos vanse  ir convertendo en preguntas máis específicas que, en moitos 
casos, necesitarán de novos enfoques e o profesor terá que redirixir o traballo. 
 
Unha vez que os grupos teñen realizado o traballo deberán compartilo cos demais grupos. 
En primeira instancia compártese cos demais grupos dentro da clase para o cal o profesor 
designará un portavoz. O portavoz non será necesariamente o máis fablador, é máis, 
pódese aproveitar a oportunidade para nomear portavoz a algún dos alumnos aos que lles 
costa máis falar en público xa que, como vai contar o que ten consensuado cos seus 
compañeiros, sentirase moito máis seguro  á hora de expoñelo publicamente. 
 
En segunda instancia e intrinsecamente a este tipo de irmanamentos, o coñecemento 
adquirido compártese co grupo de alumnos do colexio irmanado fundamentalmente 
utilizando as TIC e as ferramentas telemáticas de que se dispón.  
 
Basicamente os estudantes aumentan o seu coñecemento compartindo a diversidade das 
súas experiencias e interactuando coas fontes de información. Neste sentido hai que ter 
en conta  que non todos os estudantes van  chegar ás mesmas conclusións, ao mesmo 
grao de profundidade. Aquelas aportacións máis interesantes han quedar ao alcance de 

todos os demais grupos de alumnos, para iso pódense utilizar as TIC: correo electrónico, 
sitios web, etc. E poderían ser os mesmos alumnos que las conseguiron os que 
compartisen ese coñecemento cos demais. 
 
Unha vez finalizado o traballo, o profesor ha de avalialo. Non resulta fácil avaliar o traballo 
en grupo, hai que asegurarse  de que cada alumno teña feito a súa parte e de que todos 
os compoñentes dese grupo saiban cómo avanzan  os seus membros e evitar que un 
deles se relaxe e non cumpra a súa parte, para o cal se intenta mandar exercicios 
individuais que logo teñen que entregar. Pódese, en calquera caso, avaliar de forma 
individual ou en grupo tendo en conta a aportación de cada un, para non perxudicar aos 
que traballan máis. Naturalmente isto require que o profesor estea continuamente atento 
ao traballo que desenvolven os grupos. 
 
 
  
Exemplos Prácticos. 
 
As seguintes tres descricións corresponden a proxectos, son breves e, polo tanto, 
proporcionan só unha información parcial, pero pretenden servir de exemplo para 
analizar, a presencia ou ausencia, de aquelas características principais propias dun 
proxecto de Aprendizaxe en Colaboración Apoiado polo Ordenador. 
 
1. Indica, dos exemplos, cales consideras que están de acordo cos principios do traballo 

en colaboración e cales non, explicando por qué. 
2. En canto aos aspectos pedagóxicos, indica en cada un dos tres exemplos qué 

actividades están previstas para que teña lugar a colaboración co centro irmanado. 
¿Consideras que esas actividades son suficentes para poder falar dunha verdadeira 
colaboración entre as aulas dos dous países no sentido expresado ao principio deste 
documento ao falar de traballo en colaboración? Nos casos en que non, propón 
algunhas actividades que impliquen aos dous centros que mellorase esa colaboración. 

 
• EXEMPLO 1. Caixas Sorpresa. 

Os alumnos de dúas clases de primaria de países distintos traballan ao longo dun 
trimestre sobre aqueles elementos que mellor definen ao seu propio país. Por grupos 
estudan temas concretos: culturais, gastronómicos, de idioma, xeográficos, ... 
Finalmente, realizan unha síntese elixindo en cada apartado un ou dous obxectos que 
enviarán por correo nunha caixa sorpresa (paquete postal) á outra clase.  
Por exemplo, se a caixa se manda desde Italia pode conter un paquete de pasta 
artesá, unha receita para elaborala, un pequeno caderno ilustrado con frases en 
italiano, unha maqueta en pauciños da Torre de Pisa e un pequeño mapa físico de 
Italia en escaiola, varios gorros de gondolieri, todo elaborado polos propios alumnos, 
se é posible. As dúas clases póñense de acordo para deixar as caixas na oficina de 
correos o mesmo día. As caixas ábrense diante de toda a clase. 
 

• EXEMPLO 2. Postais Viaxeiras. 
Os alumnos de dúas clases de secundaria de dous países elixen un tema común. 

Durante a clase de debuxo cada alumno elabora unha postal, despois preparan na 
clase de idioma os textos elixidos que escribirán nelas. Envíanse por correo e 
expóñense as postais recibidas nun taboleiro na aula. 
 

• EXEMPLO 3. Consumo responsable. 
Os alumnos de dúas clases distintas elaboran unha breve estatística sobre os 
consumos familiares mensuais de distintos recursos cos seus custos asociados. 
Fórmanse grupos de alumnos, cada un elixe un consumo: electricidade, gas, gasolina, 
de agua, etc., de forma que o proxecto se desenvolve ao longo de varios meses. Esta 
estatística envíase  ao centro irmanado, que comparará os datos recibidos cos seus 
propios (ónde se consome máis e as causas: xeográficas-temperatura, distancias, etc-, 
prezo, culturais-uso do transporte público no caso da gasolina-, ...). A través do correo 
electrónico os alumnos poderán pedir información adicional aos alumnos do outro 
centro. A estatística pode ir acompañada dalgunha imaxe como fotografías de aparatos 
eléctricos, do sistema de calefacción, dos coches, ... o proxecto acaba elaborando 
conjuntamente, nas dúas clases, unhas conclusións que se publican en formato web 
mostrando un panorama xeral onde se comparan os datos e se resumen as 
conclusións e os aspectos que máis chamaron a atención. 
 

 
 
Twinspace 
 
Comentábamos ó principio do documento a existencia do portal colaborativo Twinspace. 
Na última Unidade do curso, traballaremos sobre o funcionamento destes espazos, pero é 
moi interesante ter unha idea dende o principio das posibilidades que nos brindan. O 
Twinspace é un espazo colaborativo que permite o intercambio de información entre os 
centros irmandados. Se estes o deciden así, parte deste espazo pode facerse público. É 
recomendable examinar algúns exemplos reais. Para iso, vai á páxina principal de 
eTwinning e segue as indicacións. 
 
 http://www.etwinning.net/ 

Aínda que non saibas como funciona este espazo, examinar estes exemplos pode darche 
unha idea do tipo de proxectos que podes facer e das posibilidades que o portal 
eTwinning che brinda. Ademais, axudaráche a ter unha visión global das accións que 
pode facilitarche a realización das actividades do Curso. 

 
 


